ՀԻՄՆԱՎՈՐՈՒՄ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
«Եվրասիական տնտեսական միության մաքսային օրենսգրքի մասին» 11․04․2017թ․ պայմանագրի առաջին հավելվածով հաստատված՝ Եվրասիական տնտեսական միության մաքսային օրենսգրքի 47-րդ հոդվածին համապատասխան՝ մաքսավճարների (պետական տուրքի) չափը չի կարող գերազանցել մաքսային մարմինների՝ այն գործողությունների իրականացման ծախսերի մոտավոր արժեքը, որոնց համար սահմանվել է այդպիսի վճարը: 
«Պետական տուրքի մասին» օրենքի 19․9-րդ հոդվածով սահմանված՝ պետական տուրքի գործող դրույքաչափերը նախատեսվել են դեռևս 2000թ. ՀՀ մաքսային օրենսգրքի շրջանակներում (տվյալ ժամանակահատվածում՝ որպես մաքսային ծառայությունների համար վճարվող մաքսավճար) և նշված թվականից հետո՝ մասնավորապես ապրանքների զննման և հաշվառման համար սահմանված դրույքաչափերը փոփոխությունների չեն ենթարկվել։ 
Ներկայումս առանձին ապրանքատեսակների ներմուծման և արտահանման ծավալների ավելացմամբ պայմանավորված՝ մաքսային մարմինների կողմից իրականացվող վարչարարության ավելացման արդյունքում անհրաժեշտություն է առաջացել վերանայել առանձին կատեգորիայի ապրանքների զննման և հաշվառման համար գանձվող պետական տուրքի դրույքաչափերը։ 
Կարգավորման առարկան, ակնկալվող արդյունքը.
Նախագծի կարգավորման առարկան է հանդիսանում առանձին կատեգորիայի ապրանքների զննման և հաշվառման համար պետական տուրքի տարբերակված դրույքաչափերի սահմանումը։
Նախագծի ընդունման արդյունքում նախատեսվում է սահմանել ներմուծված և արտահանվող՝ առանձին կատեգորիայի ապրանքների համար մաքսային մարմինների կողմից իրականացվող գործառնությունների համար վարչարարական ծախսերին համարժեք պետական տուրքի դրույքաչափեր։
[bookmark: _GoBack]Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի առնչվում ռազմավարական փաստաթղթերին։
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ․
ՀՀ պետական եկամուտների կոմիտեի մաքսային վիճակագրական տվյալների համաձայն՝ 2022 թվականի ընթացքում ակցիզային հարկով հարկման ենթակա ապրանքների (ոչ հայկական ծագման)՝ Հայաստանի Հանրապետության տարածքից «Արտահանում» մաքսային ընթացակարգով արտահանելու դեպքում մաքսային զննման համար պետական տուրքի գանձված գումարները կազմել են՝
	Զննման պետական տուրք (մինչև մեկ տոննա)
	1.594.000 ՀՀ դրամ 

	Զննման պետական տուրք (մեկ տոննայից ավելի)
	146.400 ՀՀ դրամ

	Ընդամենը
	1.740.400 ՀՀ դրամ


Հայաստանի Հանրապետության տարածքից Եվրասիական տնտեսական միության անդամ պետություններ արտահանման դեպքում զննման համար գանձված պետական տուրքի գումարները կազմել են՝
	Զննման պետական տուրք (մինչև մեկ տոննա)
	1.496.000 ՀՀ դրամ 

	Զննման պետական տուրք (մեկ տոննայից ավելի)
	8.088.000 ՀՀ դրամ

	Ընդամենը
	9.584.000 ՀՀ դրամ


2022 թվականի համար արձանագրված ներմուծման և արտահանման դինամիկայի պահպանման պարագայում պետական տուրքի առաջարկվող դրույքաչափերի կիրառման արդյունքում պետական տուրքի գանձվող գումարները կկազմեն՝
	Զննման պետական տուրք (մինչև մեկ տոննա)
	30.890.000 ՀՀ դրամ 

	Զննման պետական տուրք (մեկ տոննայից ավելի)
	27.447.000 ՀՀ դրամ

	Ընդամենը
	58.337.000 ՀՀ դրամ




 
